
5-darsToshkent – O‘zbekiston poytaxti

Rasmga qarang. Rasmda qayer tasvirlangan?

Poytaxt shahar, bosh shahar,
Zamonaviy Shosh shahar.

Poytaxtimiz Toshkent – eng qadimgi  
shaharlardan biri. Uning tarixiy nomlari  
“Choch”, “Shosh” bo‘lgan.
“Toshkent” nomi “Tosh shahar”, “Feruza shahar” 
degan ma’noni bildiradi.

“Yangi Oʻzbekiston” bogʻi – Oʻzbekistonning eng 
yirik bogʻlaridan biri boʻlib, bu bogʻ Oʻzbekiston 
Mustaqilligining 30 yilligi munosabati bilan bunyod 
etilgan. Bogʻning markaziy qismiga kirar ekansiz, u 
yerda balandligi 60 metrlik Mustaqillik monumentini 
koʻrasiz. Uning yuqorisida esa afsonaviy Humo qushi 
tasviri mavjud. Agar siz bogʻni yuqoridan tomosha 

Toshkentdagi yangi bog‘

qilsangiz, uning koʻrinishini ulkan daraxtning beshta 
shoxiga oʻxshatasiz. Naqadar chiroyli-a! 

Barpo etilgan bog‘ juda chiroyli va ko‘rkam. Hattoki 
turli attraksionlar, favvoralar oʻrnatilgan. Atrofga  
manzarali daraxtlar, butalar va gullar ekilgan. Bogʻga 
tashrif buyurgan har bir inson u yerda koʻplab 
sayyohlarni uchratishi ham mumkin. Eʼtiborlisi 
shundaki, “Yangi Oʻzbekiston” bogʻida Mustaqillik 
monumenti poyiga gul qoʻyish, umumxalq bayramlari, 
turli tadbirlar oʻtkazish tez fursatlarda anʼanaga 
aylanib ulgurdi. 

Siz ham, albatta, bog‘ga oila a’zolaringiz bilan  
birga boring. Ishonamanki, siz ham zamonaviy 
bog‘ning koʻrkidan zavqlanasiz va maza qilib hordiq 
chiqarasiz!

1.	 Toshkentdagi yangi bog‘ haqida nimalarni    
  bilib oldingiz?	

2.	 Bog‘ning yuqoridan ko‘rinishi nimaga  
  o‘xshaydi?

3.	 Yurtimizdagi zamonaviy inshootlardan yana   
  qaysilarini bilasiz?

4.	 Matnni o‘qing. Matnga yana qanday sarlavha  
  qo‘ysa bo‘ladi?

monument – me’moriy inshoot
ko‘rk – chiroy

VATANPARVARLAR  BOG‘I

Matndan his-hayajon gaplarni topib o‘qing.
“Fursat” so‘ziga ma’nodosh so‘z toping.

Shu so‘z ishtirok etgan gapni topib o‘qing. “Fursat” so‘zini 
ma’nodosh so‘ziga o‘zgartirib qayta o‘qing. Nimani kuzatdingiz? 
Fikringizni tushuntiring.

Matnni o‘qing va mazmunini so‘zlab bering. 
Vatanimizning qiziqarli joylari haqida ma’lumotlar 
to‘plang.

Fikrni davom ettiring.

Vatanim obod bo‘lishi uchun men…

fursat vaqt

Xorazm viloyati Hazorasp
shaharchasidagi “Yoshlar bog‘i”

Nukusda joylashgan
“Vatanpavarlar bog‘i”

Farg‘onadagi “Ahmad al-Farg‘oniy” 
nomidagi oromgoh

Namangan shahridagi “Zahiriddin 
Muhammad Bobur” nomli madaniyat 
va istirohat bog‘i

